Рождество
Первый антифон. 

Исповемся Тебе Господи, всем сердцем моим, повем вся чудеса Твоя.          Припев: Молитвами Богородицы Спасе спаси нас.       В совете правых и сонме, велия дела Господня. Припев.         Изыскана во всех волях Его. Припев.      Исповедание и великолепие дело Его, и правда Его пребывает в век века. Припев. Слава, и ныне.  Припев.
Второй антифон. 

Блажен муж бояйся Господа, в заповедех Его восхощет зело.  Припев: Спаси ны Сыне Божий, рождейся от Девы, поющия Ти: аллилуиа. Сильно на земли будет семя его, род правых благословится. Припев.             Слава и богатство в дому его, и правда его пребывает в век века. Припев.    Возсия во тме свет правым, милостив и щедр и праведен. Припев.  Слава, и ныне. Единородный Сыне и слове Божий бессмертен сый и изволивый спасения нашего ради воплотитися от Святыя Богородицы и Приснодевы Марии, непреложно вочеловечивыйся, распныйся же Христе Боже, смертию смерть поправый, Един Сый Святыя Троицы, спрославляемый Отцу и Святому Духу, спаси нас. 
Третий антифон.

Рече Господь Господ еви моему: седи одесную Мене.  Тропарь: Рождество Твое, Христе Боже наш / возсия мирови свет разума, / в нем бо звездам служащии / звездою учахуся / Тебе кланятися, Солнцу Правды, / и Тебе ведети с высоты Востока. / Господи, слава Тебе.   Дондеже положу враги Твоя подножие ног Твоих. Тропарь. Жезл силы послет Ти Господь от Сиона, и господьствуй посреде врагов Твоих. Тропарь. С Тобою начало в день силы Твоея во светлостех святых Твоих. Тропарь.
После входа священника с Евангелием поются тропари:
Рождество Твое, Христе Боже наш / возсия мирови свет разума, / в нем бо звездам служащии / звездою учахуся / Тебе кланятися, Солнцу Правды, / и Тебе ведети с высоты Востока. / Господи, слава Тебе.   Благословен еси, Христе Боже наш, иже премудры ловцы явлей, ниспослав им Духа Святаго, и теми уловлей вселенную, Человеколюбче, слава Тебе!

Слава Отцу и Сыну и Святому Духу и ныне, и присно, и во веки веков. Аминь.

Дева днесь Пресущественнаго раждает, / и земля вертеп Неприступному приносит. / Ангели с пастырьми славословят, / волсви же со звездою путешествуют; / нас бо ради родися // Отроча Младо, Превечный Бог.
Величание: Величаем Тя, / Живодавче Христе, / нас ради ныне плотию рождшагося / от Безневестныя / и Пречистыя Девы Марии.
Вместо “Трисвятого”: Елицы во Христа креститеся, во Христа облекостеся, аллилуия.
Затем священник возглашает прокимен 8 гласа, народ повторяет:
Вся земля да поклонится Тебе, и поет Тебе, да поет же имени Твоему, Вышний.
Вместо «Достойно есть»:
Таинство странное вижу и преславное // небо – вертеп, престол херувимский – Деву, ясли – вместилище, в нихже возлеже невместимый Христос Бог, Его же воспевающе величаем.
Перед Причащением: Избавление посла Господь людем Своим.
В конце службы поётся псалом:

Благословлю Господа на всякое время, // выну хвала его во устех моих. О Господе похвалится душа моя: / да услышат кротцыи и возвеселятся. Возвеличите Господа со мною, / и вознесем имя его вкупе. Взысках Господа, и услыша мя / и от всех скорбей моих избави мя. Приступите к нему и просветитеся, / и лица ваша не постыдятся.  Сей нищий воззва, и Господь услыша и, / и от всех скорбей его спасе и.  Ополчится ангел Господень окрест боящихся его / и избавит их. Вкусите и видите, яко благ Господь: // блажен муж, иже уповает нань.  Удержи язык твой от зла / и устне твои, еже не глаголати льсти. Уклонися от зла и сотвори благо: / взыщи мира и пожени и. 

